Юридик шахслар учун UnionPay/VISA/MasterCard 
халқаро пластик карталарини чиқариш ва уларга хизмат кўрсатиш бўйича
ШАРТНОМА № ____
____________ ш.         





          20__й. «___» ___________.

Қуйида Банк деб аталувчи АТБ «InFinBank», ________________________ асосида фаолият юритувчи __________________________________________________________ шахсида, бир томондан, ва
қуйида “Ташкилот” деб аталувчи _________________________________________,  _________________________ асосида фаолият юритувчи _______________________________ шахсида, бошқа томондан, мазкур Шартномани қуйидагилар ҳақида туздилар:

1. Таърифлар
1.1. Карта – товарлар/хизматларни тўлаш ва нақд пул маблағларини олиш учун Банк томонидан Ташкилотнинг номига чиқарилган, Ташкилотнинг карта ҳисобидаги пул маблағларини тасарруф қилиш имконини берадиган UnionPay/VISA/MasterCard халқаро тўлов корпоратив картаси.

1.2. Карта эгаси – амалиётларни Картадан фойдаланган ҳолда амалга оширишга Ташкилот томонидан ваколат берилган Ташкилот ходими.

1.3. Махсус Карта Ҳисоби (МКҲ) - Картадан фойдаланган ҳолда ҳисоб-китобларни амалга ошириш учун мўлжалланган пуллар миқдорини ҳисобга олиш мақсадида Банкда Ташкилот учун очиладиган ҳисоб.
1.4. Транзакция - Картадан фойдаланган ҳолда амалга ошириладиган товарлар ва хизматлар тўлови, нақд пул маблағларини олиш ва бошқа амалиётлар.

1.5. Авторизация - Ташкилотнинг товарлар ва хизматлар тўловини амалга ошириш, амалиётларни амалга оширганда нақд пул маблағларини олиш ҳуқуқининг тасдиқланиши. Авторизация Овозли (телефон алоқасидан фойдаланган ҳолда) ёки Автоматлаштирилган (электрон қурилмалардан фойдаланган ҳолда) авторизацияга бўлинади.

1.6. Картани бекор қилиш - Картанинг ҳақиқий эмас деб тан олиниши.

1.7. Банкомат - карта бўйича автоматлаштирилган тарзда нақд пул олинадиган электрон қурилма.

1.8. Картани блокировка қилиш - Банк томонидан Картанинг ишлашини вақтинчалик тўхтатувчи ёки батамом тўхтатувчи чораларнинг кўрилиши (охирги ҳолатда Карта хизмат кўрсатишга тақдим этилганида, Картани олиб қўйиш кўзда тутилади).

1.9. Кўчирма - Банк томонидан Ташкилотнинг сўрови бўйича шакллантириладиган календарь ойи учун карта ҳисоби бўйича кўчирма.

1.10. ПИН-код - Шахсий идентификация рақами, тўрт хонали ёки олти хонали рақамли махфий код, у электрон қурилмалар орқали Карта амалиётларини ўтказишда Карта Эгасини идентификация қилиш учун хизмат қилади.

1.11.  Тарифлар - Банк томонидан тасдиқланадиган, мукофот пулини тўлаш санасига амалда бўлган Банк томонидан карталар бўйича кўрсатиладиган хизматлар Тарифлари.

1.12. СVV-2 - транзакцияларни Интернет орқали амалга ошириш учун картанинг орқа томонига босиладиган уч хонали код.

1.13. ССК - ҳам Ўзбекистон Республикаси ҳудудида, ҳам чет элда картани товарлар ва хизматлар учун тўлов воситаси сифатида қабул қиладиган савдо-сервис корхонаси.

1.14. Тўловни қайтариш – Ташкилотнинг МКҲни кредитлаш учун ССК томонидан транзакцияга нисбатан амалга оширадиган пул маблағларининг ҳар қандай қайтарилиши.

1.15. Суғурта депозити - мазкур шартноманинг бутун амал қилиш муддати давомида Карта эгаси учун ёпиқ бўлган МКҲдаги пул маблағлари суммаси (МКҲдаги маблағларнинг фаол бўлмаган қисми). 
2. Шартнома предмети
2.1. Мазкур Шартнома Банк томонидан Банк картаси ёрдамида товарлар ва хизматлар учун ҳисоб-китобларни амалга ошириш бўйича хизматлар тақдим этилиши ҳамда фойдаланувчи томонидан белгиланган тартибда амалга оширилган UnionРay/Visa/ MasterCard халқаро тўлов тизимига уланган банкоматлар ва банклар кассалари орқали нақд пул маблағларини олиш соҳасида Банк ва Ташкилот ўртасидаги ўзаро муносабатларни тартибга солади.

3. Томонларнинг ҳуқуқ ва мажбуриятлари:

3.1.  Ташкилот қуйидаги ҳуқуқларга эга:

3.1.1. Картадан товарлар ёки хизматлар учун ҳисоб-китобларни амалга ошириш ҳамда Ўзбекистон Республикасидан ташқарида банкоматлардан ёки нақд пул маблағларини бериш пунктларидан нақд пул олиш учун фойдаланиш. Картадан фойдаланиш мазкур Шартнома шартлари ва Ўзбекистон Республикасининг амалдаги қонунчилигига мувофиқ амалга оширилади.

3.1.2. МКҲ ҳолати ҳақидаги ахборотни телефон бўйича олиш (телефон суҳбатлари учун шахсий паролни маълум қилиш шарти билан).

3.1.3. МКҲдаги қолдиқни амалдаги қонунчиликка мувофиқ нақдсиз йўл билан тўлдириш. 
3.1.4. Картани блокировка қилиш ёки блокировкасини олиб ташлаш ҳақидаги ёзма Ариза билан Банкка мурожаат қилиш.  

3.1.5. МКҲ бўйича кўчирмаларни олиш.

3.1.6. Карта йўқотилган/ўғирланган/ишдан чиққан тақдирда уни қайта чиқариш.

3.2. Ташкилотнинг мажбуриятлари:

3.2.1. Картадан мазкур Шартнома шартларига мувофиқ фойдаланиш.

3.2.2. Агар Карта билан амалиёт Карта блокировка қилинишидан олдин амалга оширилган бўлса, ПИН-кодни териш ёки Карта эгасининг имзоси билан тасдиқланган, Картадан фойдаланган ҳолда бажарилган амалиётлар бўйича сўзсиз равишда ҳисоб-китоб қилиш.

3.2.3. Банк хизматларини Банк Тарифларига мувофиқ тўлаш.

3.2.4. Карта бўйича маълумотларни, ПИН-код ва CVV-2 кодни учинчи шахсларга бермаслик. 
3.2.5. Карта йўқотилган, ўғирланган, ишдан чиққан тақдирда, зудлик билан бу ҳақда 202-50-60, 202-50-71 телефон рақамлари орқали Банкка хабар бериш, бунда Эгалик қилувчи телефон суҳбатлари учун шахсий паролни айтиши керак. Оғзаки хабар берилганидан кейин Эгалик қилувчи буни 24 соат ичида ёзма шаклда тасдиқлаши шарт.

3.2.6.  5 (беш) иш куни давомида Аризада кўзда тутилган Карта эгаси ҳақидаги маълумотлар ўзгаргани ҳақида Банкка ёзма шаклда хабар бериш.

3.2.7. Карта эгасининг айби билан ёки Картани блокировка қилиш билан боғлиқ Банк томонидан кўрилган суд харажатларини сўзсиз тартибда қоплаш.

3.2.8. Карта ҳисобига адашиб ўтказилган пулларни тегишли талаб қўйилган кундан бошлаб 2 иш куни ичида Банкка қайтариш.

3.2.9. Банкдан мазкур Шартнома бекор қилиниши ҳақида ёзма хабарнома олинган кундан бошлаб 5 (беш) иш куни ичида Банкка барча карталарни қайтариш.
3.2.10. Картадаги маблағлардан МКҲдаги фаол қолдиқ доирасида фойдаланиш ва МКҲ бўйича қарздорлик юзага келишига йўл қўймаслик.

3.3. Банк қуйидаги ҳуқуқларга эга:

3.3.1. Карта орқали қилинган барча транзакциялар бўйича МКҲни дебетлаш.

3.3.2. Карта бўйича тўлов қайтарилган тақдирда МКҲни кредитлаш.

3.3.3. Карта эгаси томонидан транзакция амалга оширилган кундан бошлаб 30 (ўттиз) календарь куни ўтганидан сўнг тақдим этилган Ўзбекистон Республикасидан ташқарида амалга оширилган транзакциялар бўйича эътирозни кўриб чиқишга қабул қилмаслик.

3.3.4. Карта эгаси Ариза берилган кундан бошлаб 6 (олти) календарь ойидан ортиқ муддатда Картани олиш учун Банкка келмаган тақдирда, Картани бекор қилиш ва Ташкилотга  Картага хизмат кўрсатиш учун тўланган пулни қайтармаслик.

3.3.5. Ўзбекистон Республикасининг амалдаги қонунчилигида кўзда тутилган ҳолатларда ҳамда жиноий фаолиятдан олинган даромадларни легаллаштиришга ҳамда терроризмни молиялаштириш ва оммавий қирғин қуролини тарқатишни молиялаштиришга қарши курашиш қоидаларини тартибга солувчи нормаларга мувофиқ МКҲ бўйича амалиётларни тўхтатиш ёки уларнинг ўтказилишини рад этиш. Бунда тўхтатиш муддати 3 (уч) иш кунини ташкил қилади.
3.3.6. Ўзбекистон Республикасининг амалдаги қонунчилиги, шу жумладан жиноий фаолиятдан олинган даромадларни легаллаштиришга ҳамда терроризмни молиялаштириш ва оммавий қирғин қуролини тарқатишни молиялаштиришга қарши курашиш қоидаларини тартибга солувчи нормалар асосида, бир томонлама тартибда, мазкур Шартномани бекор қилиш.
3.3.7. Ташкилот билан келишган ҳолда мазкур Шартнома бўйича Банкнинг воситачилик ҳақини ўзгартириш.   
3.4. Банкнинг мажбуриятлари:

3.4.1. Мазкур Шартнома имзоланганидан кейин уч банк куни давомида Картани чиқариш, унга хизмат кўрсатилишини таъминлаш ҳамда мазкур Шартномада кўзда тутилган шартларда карта ҳисобига ҳисоб-китоб хизматларини кўрсатиш.

3.4.2. Тегишли тарзда расмийлаштирилган тўлов ҳужжатларини олган кундан бошлаб 3 банк куни ичида карта ҳисоб рақамига Ташкилот фойдасига тушган пулларни ўтказиш.

3.4.3. Ташкилотнинг ёзма талаби бўйича Картани блокировка қилиш. 
3.4.4. Банк томонидан Карта бўйича амалиётлар тўхтатилганида (Картадан фойдаланганда «PIN-код»ни нотўғри териш натижасида блокировка бўладиган ҳолатлар бундан мустасно), Банк, амалиётлар тўхтатилган санадан бошлаб кейинги иш кунидан кечиктирмасдан, Ташкилотга унинг ҳисобрақамига хизмат кўрсатиш тўхтатилгани ва унинг сабаблари ҳақида хабарнома (билдирги) юбориши керак.

4. Ҳисоб-китобларни амалга ошириш шартлари ва тартиби.

4.1. МКҲни очиш ва Картани чиқариш ишлари Банкда валюта ҳисобрақамига эга бўлган Ташкилотлар учун амалга оширилади.
4.2. Карта ҳисоби АҚШ долларида юритилади ва барча васитачилик ҳақи Банк томонидан Банк тарифларига мувофиқ МКҲ валютасида ундирилади.

4.3. Карта Ўзбекистон Республикасидан ташқарида фойдаланилганда, зарурат бўлганида, Картадаги пулнинг шу мамлакат валютасига тўлов тизимлари томонидан белгиланган курс бўйича автомат конвертацияси юз беради.

4.4. Картадан фақат исми Картанинг олд томонига босилган Карта эгасигина фойдлаланиши мумкин. Картани фойдаланиш учун учинчи шахсларга бериш тақиқланади.

4.5. Ташкилот Картадан фойдаланган ҳолда амалга оширилган амалиётлар учун тўлиқ жавобгар бўлади, ушбу амалиётлар ҳақидаги маълумот UnionPay/VISA/MasterCard тўлов тизимларининг талабларига мувофиқ Банкка тегишли тарзда келади.

4.6. Ташкилот Карта Банкка топширилганидан кейин 30 (ўттиз) банк куни ўтганидан сўнг, МКҲ ва Картани ёпиш ҳақидаги ёзма ариза асосида ўзининг талаб қилиб олгунча депозит ҳисобига МКҲдан қолдиқни қайтариши мумкин. МКҲдан қолдиқни талаб қилиб олгунча депозит ҳисобига қайтариш ишлари Ташкилотнинг тўлов топшириқномаси асосида амалга оширилади.

4.7. Ўзбекистон Республикаси ҳудудида корпоратив карталар бўйича нақд пул маблағлари берилишига йўл қўйилмайди.
5. Томонларнинг жавобгарлиги
5.1. Ташкилот Карта бўйича Интернет орқали транзакцияларни ўтказиш (Карта эгасининг иштироки билан ва/ёки иштирокисиз) натижасида юзага келган салбий оқибатлар учун тўлиқ жавобгар бўлади.

5.2.  Шунингдек Ташкилот Карта, Пин-код ва/ёки CVV-2 ўғирлангани/йўқолгани/ишдан чиққани ҳақида Банкни ёзма шаклда хабардор қилмаганлик ёки ўз вақтида хабардор қилмаганлик учун ҳам жавобгар бўлади.

5.3. Мазкур Шартномада кўзда тутилган мажбуриятларнинг бажарилмаслиги Шартномани бекор қилишга асос бўлади, бунда бекор қилиш вақти томонлар тарафидан алоҳида тартибда келишиб олинади.

5.4. Ташкилот, худди шунингдек Банк ҳам, Шартнома бўйича ахборотнинг махфийлигини таъминлаш учун жавобгар бўлади.

5.5. Агар томонлардан бири мазкур Шартномани бажараётганда амалдаги қонунчилик ва ҳуқуқий ҳужжатларни бузса, унда иккинчи томон бунинг учун жавобгар бўлмайди.

5.6. Мазкур Шартномада кўзда тутилмаган ҳолатларда Томонларнинг жавобгарлиги Ўзбекистон Республикасининг амалдаги қонунчилиги билан тартибга солинади.
6. Форс-мажор ҳолатлари
6.1. Томонлар мазкур Шартнома бўйича мажбуриятларнинг бажарилмагани ёки тегишли тарзда бажарилмагани учун, агар улар бундай бажарилмаслик мазкур Шартнома тузилганидан кейин фавқулодда характердаги воқеалар натижасида юзага келган, Томонлар олдиндан кўра олмаган ва оқилона чоралар билан олдини ололмаган енгиб бўлмас куч ҳолатлари (форс-мажор) юзага келиши оқибатида содир бўлганини исботласа ва Томонлар барча имконли ва уларга ўз мажбуриятларини тегишли тарзда бажариш бўйича чораларни кўрган бўлса, жавобгар бўлмайдилар. Форс-мажор ҳолатларига қуйидагилар киради, хусусан: ҳарбий ҳаракатлар, табиат кучларининг таъсири (зилзила, сув тошқини ва ҳ.к.), давлат органларининг қарорлари, электр энергияси узатилишидаги узилишлар ва Томонларнинг хоҳиш-иродасига боғлиқ бўлмаган бошқа ҳолатлар.

6.2. Форс-мажор ҳолатлари юзага келгани ҳақида Томонлар улар юз берган пайтдан бошлаб уч иш куни ичида бир-бирини хабардор қилиши лозим.

6.3. Форс-мажор ҳолатлари юзага келган тақдирда, мазкур Шартнома бўйича мажбуриятларни бажариш муддати шундай ҳолатлар ва уларнинг оқибатлари амал қиладиган даврга кўчирилади.

7. Низоларни ҳал этиш тартиби
7.1. Мазкур Шартномани бажаришда юзага келадиган барча низолар ва келишмовчиликлар, имкони борича, Томонлар ўртасидаги музокаралар йўли билан ҳал этилади.

7.2. Келишувга эришилмаган низолар Банк манзили бўйича жойлашган судда ҳал этилади.
8. Бошқа шартлар
8.1. Карта Банкнинг мулки ҳисобланади. Карта унда кўрсатилган ой ва йил охиригача амал қилади ва 3 йил муддатга чиқарилади. Муддати ўтган карталар бўйича амалиётлар ўтказилмайди.

8.2. Томонлар низоларни ҳал этишда далил сифатида ахборотнинг машина ташувчиларидаги амалиётлар ҳақидаги маълумотларни тан олишга рози бўладилар.

8.3. Агар ёзма хабарномалар бошқа Томонга тилхат билан берилган бўлса ёки мазкур Шартномада кўрсатилган манзил бўйича буюртма хат юборилган бўлса (почта квитанцияси мавжуд бўлганида), ёзма хабарномалар бошқа Томон тарафидан олинган ҳисобланади.

8.4. Ташкилот шартнома бекор қилинишидан ва барча карталарни топшириш санасидан камида 30 (ўттиз) календарь куни олдин Банкка тегишли ёзма хабарномани юбориш орқали  мазкур Шартномани бир томонлама тартибда бекор қилишга ҳақли.  .

8.5. Мазкур Шартнома бекор қилинганида, Ташкилот томонидан Картага хизмат кўрсатиш учун тўланган ҳақ қайтарилмайди.

8.6. Мазкур Шартномага барча ўзгаришлар ва қўшимчалар, улар ёзма шаклда бажарилган ва иккала Томон тарафидан имзоланган бўлсагина ҳақиқий ҳисобланади (мазкур Шартнома шартларига мувофиқ Банк томонидан бир томонлама тартибда киритиладиган ўзгаришлар ва қўшимчалар бундан мустасно).

8.7. Мазкур Шартномада кўзда тутилмаган бошқа барча ҳолатларда Томонлар Ўзбекистон Республикасининг амалдаги қонунчилигига таянади.

8.8. Мазкур Шартнома Томонлар тарафидан имзоланган кундан бошлаб кучга киради ва картанинг бутун амал қилиш муддати давомида амал қилади.

8.9. Мазкур Шартнома ҳар бир Томон учун бир донадан икки нусхада тузилди. Мазкур Шартноманинг иккала нусхаси ҳам бир хил юридик кучга эга.

9. Томонларнинг юридик манзиллари

